
Shrimad VadirAja’s Hitopadesha or Panchashloki

ஶ்ரீமத்³வாதி³ராஜஸ்ய ஹிதோபதே³ஶ: அத²வா பஞ்சஶ்லோகீ

ஸ்மர க்ரு’ஷ்ணம் ப⁴ஜ ஹரிம் நம விஷ்ணும் ஶ்ரயாச்யுதம் ।
த்யஜ காமம் ஜஹி க்ரோத⁴ம் ஜஹி மோஹம் ப⁴வாலயம் ॥ 1॥
ஶ‍்ரு’ணு ஶௌரிகதா:² புண்யா: பஶ்ய ஶ்ரீபதிவிக்³ரஹம் ।
ஜிக்⁴ர ஶ்ரீபாத³துளஸீம் ஸ்ப்ரு’ஶ வைகுண்ட²வல்லப⁴ம் ॥ 2॥
பு⁴ங்க்ஷ்வ கேஶவநைவேத்³யம் திஷ்ட² மாத⁴வமந்தி³ரே ।
ஜபந்நாராயணமநும் பட² தந்நாமமங்க³ளம் ॥ 3॥
பாஹி ப்ரபந்நஜநதாம் ப்³ரூஹி தத்²யம் ஹிதம் ந்ரு’ணாம் ।
தே³ஹி காங்க்ஷிதம் அர்தி²ப்⁴யோ: யாஹி ஸஜ்ஜநஸங்க³திம் ॥ 4॥
குரு பூ⁴தத³யாம் நித்யம் சர த⁴ர்மமஹர்நிஶம் ।
ஜாநீஹி நித்யமாத்மாநம் அவேஹ்யந்யத்³தி⁴ நஶ்வரம் ॥ 5॥
பஞ்சஷ்லோகீமிமாம் ஶஶ்வத் பட² தா⁴ரய சிந்தய ।
ஏதாவாந் ஸர்வவேதா³ர்த:²ஸமாஸேந நிரூபித: ॥ 6॥
“நாஸ்தி நாராயணஸமம் ந பூ⁴தம் ந ப⁴விஷ்யதி ।
ஏதேந ஸத்யவாக்யேந ஸர்வார்தா²ந் ஸாத⁴யாம்யஹம்” ॥ (மஹாபா⁴ரதம்)

இதி ஶ்ரீமத்³வாதி³ராஜபூஜ்யசரணவிரசித:
ஹிதோபதே³ஶ:ஸம்பூர்ண: ।

